
MAJISTRA VIL YO TOUPATOU NAN ETA TE REJWENN KANPAY GOUVÈNÈ 
CUOMO 'ENOUGH IS ENOUGH' POU KONBAT AGRESYON SEKSYÈL SOU 

KANPIS KOLÈJ YO 
 

Gwoup Bipatizan ki soti nan tout kwen nan Eta sipòte Pwopozisyon Gouvènè a 

 
Gouvènè Andrew M. Cuomo jodia te anonse ke 42 majistra nan vil yo toupatou nan eta 
te rejwenn kanpay “Enough is Enough“ pou konbat vyolans seksyèl sou kanpis kolèj ak 
inivèsite yo. Sipò gwoup majistra yo ajoute sou elan kontinyèl pou devlope sou 
pwopozisyon Gouvènè a pou kreye pwoteksyon ki pi solid pou etidyan kolèj yo nan peyi 
a, kodifye prevansyon agresyon seksyèl inifòm ak pwotokòl repons pou kolèj prive yo – 
pwotokòl yo Inivèsite Eta New York te deja adopte. Nan kòmansman semèn sa a, 
Whoopi Goldberg ak 17 sou 18 egzekitif konte nan tout eta te rejwenn kanpay la pou fè 
tande sipò yo sou bezwen pou mete fen nan vyolans seksyèl sou kanpis kolèj yo. 
 
“New York se kay anpil kolèj ak inivèsite, e nou dwe yon lidè nan konbat vyolans 
seksyèl sou kanpis yo kidonk etidyan nou yo ap jwenn piwo nivo pwoteksyon posib,” 
Gouènè Cuomo te deklare. “Gwo sipò majistra yo ki soti nan chak kwen nan eta montre 
pwoblèm sa transande afilyasyon politik e pa gen okenn rezon pou li pa pase. Nap pran 
yon pozisyon ansanm pou di ase li ase lè li kesyon de vyoans seksyèl sou kanpis kolèj 
nou yo.” 
 
Majistra vil yo ki te rejwenn kanpay “Enough is Enough” Gouvènè a se: 
 
Manm yo nan piblik la ki ta vle bay sipò yo a pwopozisyon Gouvènè Cuomo kapab fè sa 
nan www.ny.gov/EnoughisEnough. Yo ka antre nan konvèsasyon an sou entènèt lè yo 
itilize #EnoughisEnough. 
 
Gouvènè Cuomo te lanse kanpay “Enough is Enough” semèn pase pou bati sipò pou 
pwopozisyon l pou enplemante mezi ak prevansyon inifòm pou kolèj ak inivèsite yo pou 
konbat agresyon seksyèl sou kanpis yo. Lejislasyon Gouvènè a pral etann règleman ak 
pwoteksyon SUNY a tout kolèj yo nan Eta epi asire ke 1.2 milyon etidyan kolèj Eta 
jwenn pwoteksyon avèk pwosedi ak direktiv inifòm ak global, enkli konsantman afimatif 
ak aksè a lapolis. Depi li fin lwa, règleman sa a prale lwen pou pwoteje plis etidyan nan 
New York. 

Kanpay “Enough is Enough” gen ladan yon nouvo liy telefòn dirèk lapolis – 1-844-845-
7269 – ki konsakre pou rapòte agresyon seksyèl nan kanpis kolèj ak inivèsite yo. Manm 
yo ki resevwa fòmasyon espesyal pral sou apèl 24èdtan pa jou pou reponn a apèl 
agresyon seksyèl toupatou nan Eta. Kanpay la gen ladan tou yon videyo ki prezante 
etidyan, defansè ak otorite ki eli yo kap sipòte politik Gouvènè a pou adrese agresyon 
seksyèl sou kanpis kolèj yo.  
 
Pou pwomote kanpay la ak enpòtans pou pase pwopozisyon Gouvènè a, Gouvènè 
Adjwen Kathy Hochul te anbake nan yon toune nan tout eta pou pote “Enough is 
Enough” nan kanpis kolèj yo toupatou nan eta. Gouvènè Adjwen an ap rankontre avèk 
manm yo nan pati etidyan, pwofesè ak administrasyon an ansanm avèk founisè sèvis 
yo ak defansè viktim vyòl ak agresyon seksyèl yo. 
 
Pwopozisyon prevansyon agresyon seksyèl sou kanpis Gouvènè a gen ladan konpozan 
ki annaprè yo:  

• Yon sistèm definisyon nan tout eta sou konsantman afimatif kòm yon akò ki klè, 
san ekivòk, ak volontè ant patisipan yo pou angaje nan aktivite seksyèl spesifik; 

• Yon politik amnisti nan tout eta, pou asire ke etidyan ki rapòte ensidan 
agresyon seksyèl oswa lòt vyolans seksyèl jwenn iminite pou sèten vyolasyon 
règleman sou kanpis, tankou itilizasyon dwòg ak alkòl; 

• Yon deklarasyon Dwa Sivivan /Viktim Vyolans Seksyèl, kanpis yo pral gen 
obligasyon pou distribye bay tout etidyan yo nan fason pou enfòme spesyalman 
viktim vyolans seksyèl yo sou dwa legal yo ak kijan yo ka jwenn resous ki 
apwopriye. Deklarasyon Dwa klèman deklare ke etidyan yo gen dwa pou yo 
konnen ke yo ka pote rapò bay lapolis andeyò kanpis la, sa ki gen ladan lapolis 
Eta; 

• Egzijans fòmasyon konplè pou administratè yo, anplwaye, ak etidyan yo enkli 
nan nouvo oryantasyon etidyan. 

 
Majistra Vil New York Bill de Blasio te deklare “Se responsabilite tout moun pou pwoteje 
jèn nou yo kont vyolans seksyèl, e mwen konplimante Gouvènè a pou kanpay Enough 
is Enough. Kòm Majistra yon vil, ki gen anpil kolèj ak inivèsite, ak yon papa etidyan ki 
nan kolèj ak yon elèv klas 12yèm ane nan lekòl segondè, pwoblèm sa a enpòtan anpil 
pou mwen. An nou aji kounye a pou edike, ogmante sekirite, ak prevni agresyon 
seksyèl nan kanpis kolèj yo.” 
 
Majistra Buffalo Byron Brown te deklare, “Buffalo se kay yon kantite lekòl SUNY ki te 
deja enplemante règleman sa a e, nan non Vil Buffalo, Mwen sipòte kanpay Enough is 
Enough pou plis pwoteje etidyan nou yo nan tout kolèj nou yo. Règleman li a pral fè yon 
wout long pou ede asire ke tout etidyan yo pi byen pwoteje nan lekòl.” 
 
Majistra Albany Kathy Sheehan te deklare, “Mwen te fyè pou m patisipe nan videyo 
Enough is Enough Gouvènè a e mwen pi fyè pou m anonse ofisyèlman sipò m pou 
kanpay li a jodia. Sa a se yon mezi enpòtan ki pral bay plis enfòmasyon, resous ak 
pwoteksyon pou etidyan nou yo kidonk yo ka ale nan kolèj santi yo pi ansekirite e paran 

yo ka rete asire ke yo pral pwoteje.” 
 
Majistra Yonkers Mike Spano te deklare, “Nou dwe fè tout bagay ki nan pouvwa nou 
pou konbat agresyon seksyèl sou kanpis kolèj ak inivèsite yo, e kanpay Enough is 
Enough Gouvènè a ap pran yon etap enpòtan nan direksyon pou pi byen pwoteje 
etidyan nou yo pandan yo andeyò lakay yo. Pandan tan mwen te pase nan asanble Eta 
New York, Mwen te dirije Gwoup Travay sou krim seksyèl kont Timoun ak Fanm (SAVE 
New York), mwen te goumen pou pasaj lwa Megan’, e mwen te goumen pou penalite ki 
pi sevè pou ofansè seksyèl yo ansanm avèk pwoteksyon pou viktim yo. Li endispansab 
ke pwopozisyon sa a pase san reta -- se yon bagay nou tout ka dakò sou li, kèlkeswa 
afilyasyon politik nou.” 
 
Majistra Rochester Lovely Warren te deklare, “Agresyon seksyèl sou kanpis kolèj yo te 
vini yon epidemi nan tout peyi a, e li tan pou nou di ase li ase. Pwopozisyon Gouvènè a 
pral fè New York vin yon lidè nan batay kont zak terib sa yo sou kanpis lekòl nou yo e 
mwen konplimante l pou lidèchip li.” 

